
Parvatitapashcharyavarnanam

பார்வதீதபஶ்சர்யாவர்ணநம்

(ஶிவரஹஸ்யாந்தர்க³தே ஈஶாக்²யே)

ஹிமவாந் உவாச ।
ஹிதம் வதா³மி தே புத்ரி ஶ்ருணு மத்தஸ்தப:ஸ்தி²தா ।
மமைவ மௌலிவிவரே கேதா³ரார்சநதத்பரா ॥ 19॥
நாநாமுநிஜநாகீர்ணே நாநாஸித்³த⁴விராஜிதே ।
நாநாபக்ஷிருதாபாரம்ரு’க³ஸங்க⁴நிஷேவிதே ॥ 20॥
ஸரோவரைகப³ஹுலே ப்ரபு²ல்லகமலோத்பலே ।
அத்ர கேதா³ரநாத²ஸ்ய பூஜநாந்முக்திபா⁴ங்நர:॥ 21॥
ப³ஹவோऽத்ர ஸமப்⁴யர்ச்ய ஸுராஶ்ச முநய: புரா ।
லேபி⁴ரே வாஞ்சி²தாந் காமாந் தபஸா தோஷ்ய ஶங்கரம் ॥ 22॥
ஸுப்³ரஹ்மண்ய உவாச ।
இத்யுக்தாம் தாம் ஸமாலிங்க்³ய மேநயா ஹிமபூ⁴த⁴ர: ।
பார்வதீயைர்க³ணைர்யுக்தோ நாநாவர்ணைர்து³ராஸதை:³॥ 23॥
மேநயா ச ஸமைநாகோ கி³ரிகந்யாயுதோ யயௌ ।
நாநாது³ந்து³பி⁴நிர்கோ⁴ஷை: படஹாநககோ³முகை:²॥ 24॥
புஷ்பலாஜோருவர்ஷேண ஹர்ஷேண மஹதா யுத: ।
தே³வ்யா விமாநமாருஹ்ய புஷ்பதா³மாவலம்பி³நா ॥ 25॥
பதாகாசாமர ப்⁴ராஜிதி³வ்யச்ச²த்ரேண பா⁴ஸ்வதா ।
நீராஜயந்தி தாம் தே³வீம் கி³ரிஸம்ஸ்தா² வராங்க³நா:॥ 26॥
தபஸ்யபி⁴ப்ரயாதாம் தாம் தே³வா தே³வீம் தி³வி ஸ்தி²தா: ।
ஸுமைர்வவர்ஷுஶ்ச ததா³ க³ந்த⁴ர்வாப்ஸரஸோ ஜகு:³॥ 27॥
நந்ரு’துர்முநயஸ்தத்ர ஜேபு: ஶாந்திம் ததா³கி²லா: ।

பார்வதீதபஶ்சர்யாவர்ணநம்

விமாநாத³வருஹ்யாஶு கேதா³ரஶிக²ரே ஸ்வகே ॥ 28॥
உத்பு²ல்லஸஹகாரௌகே⁴ தமாலாலிவிராஜிதே ।
தாலஸங்க⁴ர்ஷிமருதா ராஜிதே பாநஸைர்வநை:॥ 29॥
பு²ல்லமந்தா³ரவிபிநே கர்ணிகாராலிஶோபி⁴தே ।
கத³ம்ப³கேதகீகு³ச்ச²ஸஞ்ச²ந்நாலிவிராஜிதே ॥ 30॥
தா³டி³மீநிபி³டே³ வ்ரு’க்ஷை: ப²லபுஷ்பாவநாமிதை: ।
சம்பகோத்³தா³மக³ந்தா⁴ட்⁴யே க்ரு’தமாலவிராஜிதே ॥ 31॥
அஶோகதே³வதா³ரூணாம் தருபி⁴ர்பி³ல்வஸம்யுதே ।
அஶோகை: ஶோகஹாரைஶ்ச மாதுலுங்கை:³ ப²லாநதை:॥ 32॥
கரஜை: ககுபை⁴ஶ்சைவ கபித்தை²ர்ப³த³ரைர்யுதே ।
நாரங்க³ரஞ்ஜிதே தத்ர பக்ஷிஸங்க⁴விராஜிதே ॥ 33॥
நத³ந்நத்யூஹகாரண்ட³சக்ரவாகோபகூஜிதே ।
ப்⁴ரமத்ஸாரங்க³மாதங்க³பதங்க³வ்ரஜஷட்பதே³॥ 34॥
முநீநாமாஶ்ரமயுதே ஶ்ரமஹாரிணி வாரிணி ।
உத்பு²ல்லகரவீராலிகத³லீத³லலோலிதே ॥ 35॥
நாரிகேலத்³ருமைஶ்சைவ நாநாதருவிராஜிதே ।
ஶிக²ண்டி³தாண்ட³வக்ரு’தகேகாலாபவிநாதி³தே ॥ 36॥
பும்ஸ்கோகிலோருவிருதே ஹம்ஸக்ரேங்காரகோ⁴ஷிதே ।
ஸமுத்பு²ல்லாப்³ஜிநீம் கா³ஹ்ய பரிதா⁴ய து³கூலகம் ॥ 37॥
கி³ரிணா ஸமநுஜ்ஞாதா தபஸே த்⁴ரு’தநிஶ்சயா ।
த்⁴ரு’தத்ரிபுண்ட்³ரருத்³ராக்ஷா கங்கணாங்க³த³வர்ஜிதா ॥ 38॥
ஸூக்ஷ்மபர்ணைகவஸநா அபர்ணா த்ரு’ணஸம்ஸ்தரா ।
க்ரு’தத⁴ம்மில்லஜடிலா ஸகீ²பி: ⁴ ஸா மநோரமா ॥ 39॥
விமுக்தமுக்தாமாலா ஸாऽபூ⁴ஷயத்தத்தபோவநம் ।
ஸ்வவக்த்ரஜாதஸௌந்த³ர்யம் பத்³மேஷு நித³தே⁴ ஶிவா ॥ 40॥
ஸ்வநேத்ரநீலிமாநம் ஸா த³தௌ³ நீலோத்பலே ஶிவா ।
ஸ்வநாஸாபுடஸம்ஶோபா⁴ம் த³தௌ³ சம்பககுட்³மலே ॥ 41॥

ஸ்வாத⁴ரஸ்ய ச ராக³ம் ஸா வித்³ருமேஷு ந்யதா⁴த்ததா³ ।
ரத³நாவலிஸம்ஶோபா⁴ம் குந்தே³ஷு ஸமகல்பயத் ॥ 42॥
கபோலயோர்யத்ஸௌந்த³ர்யம் ஆத³ர்ஶேஷு த³தௌ³ ததா³ ।
கண்ட²மண்ட³லஶோபா⁴ம் ச ஶங்கே²ஷு பரிதந்வதீ ॥ 43॥
மாதுலுங்கே³ஷு குசயோஸ்துங்க³ஶோபா⁴ம் ந்யதா⁴ச்ச ஸா ।
ஜக⁴நஸ்த²லஶோபா⁴ம் ச கும்பி⁴மஸ்தே த³தௌ³ ஶிவா ॥ 44॥
ஸ்வோருஶோபா⁴ம் ச ரம்பா⁴யாம் நித³தே⁴ ஹிமஶைலஜா ।
ப்ரபத³ஸ்ய ச ஸௌந்த³ர்யம் கமடே²ஷு த³தௌ³ ஶிவா ॥ 45॥
கடிபா⁴க³ஸ்த²ஸௌந்த³ர்யம் ஸிஹ்மேஷு நித³தே⁴ ததா³ ।
நகா²நாம் ச ருசிம் தே³வீ ஸாமிசந்த்³ரே த³தௌ³ ஶிவா ॥ 46॥
பூ⁴ஶய்யா ஸாऽப⁴வத்³பா³லா வர்ஷம் பவநபோ⁴ஜநா ।
வர்ஷம் பர்ணப²லாஹாரா நிராஹாரா ச ஹாயநம் ॥ 47॥
ஹேமந்தே ஜலமத்⁴யஸ்தா² வஸந்தே ஸ்த²ண்டி³லேஶயா ।
க்³ரீஷ்மே பஞ்சாக்³நிநிரதா வர்ஷாஸ்வப்⁴ராவகாஶகா³॥ 48॥
ருத்³ரமாவர்தயந்தீ ஸா பஞ்சாக்ஷரபராயணா ।
தபஸ்யந்தீம் ததா² தே³வீம் முதா³ தத்ர மஹர்ஷய:॥ 49॥
ஸமவேதா:ஸதா³ராஸ்தே விஸ்மயந்தஶ்ச ஸம்ஸ்தி²தா: ।
நித்யம் ஸைகதலிங்கே³ஸா பூஜயாமாஸ ஶங்கரம் ॥ 50॥
தத்ரத்யவ்ரு’க்ஷாஶ்ச ம்ரு’கா:³ பக்ஷிணோ ரக்ஷயந்தி தாம் ।
கரிண: புஷ்கராஸாரைஸ்தஸ்யா அங்க³மஶீதயந் ॥ 51॥
ஶிக²ண்டி³ந:ஸ்வபிஞ்சா²க்³ரைர்கீ³ஷ்மார்தாம் தாமவீஜயந் ।
சமரா: புச்ச²கு³ச்சை²ஸ்தாம் து⁴ந்வந்தோ த³ம்ஶவாரகா:॥ 52॥
கோகிலா ராக³ஸல்லாஸைஸ்ஸ்துவந்த இவ ஸம்ஸ்தி²தா: ।
ஶாகி²ந:ஸ்வஸ்வஶாகா²பி:⁴ சா²த³யந்த்யாதபார்தி³தாம் ॥ 53॥
கி³ரிராட³பி தாம் தே³வீம் விலோக்யாயாதி யாதி ச ।
ஸக்²யோऽப⁴வந் ததா³ தஸ்யா முநிபத்ந்ய:குமாரிகா:॥ 54॥
ஸுபுஷ்பாபசயைஸ்தத்ர கந்த³மூலப²லாதி³பி: ⁴ ।
ஶீதபாநீய தா³நேநாப்யஸேவந்த மஹேஶ்வரீம் ॥ 55॥

கேதா³ரேஶ்வரபூஜாயாம் நிரதா த்³வாத³ஶாப்³த³கம் ।
பஞ்சாம்ரு’தாऽऽஸேசநேந க³ந்த⁴புஷ்பைர்மநோஹரை:॥ 56॥
தூ⁴பர்தீ³பைஶ்ச நைவேத்³யை: ப்ரணாமப்ரக்ரமாதி³பி: ⁴ ।
பூஜயாமாஸ ஸா தே³வீ கி³ரிராஜஸுமௌலிகா³॥ 57॥
தேந ஸம்ப்ரேஷிதேநைவ ஸம்பா⁴ரேண வரா ஶிவா ।
ஸம்பூஜயேத்ஸ்துவந்த்யேவம் ஸ்தோத்ரேண பரமேஶ்வரம் ॥ 58॥
பா⁴த்³ரஶுக்ல த்ரு’தீயாயாம் ஸிக்தாயாம் மஹேஶ்வரம் ।
ஸமர்சயந்தீ ராத்ரௌ ஸா பி³ல்வபத்ரைர்மஹேஶ்வரம் ॥ 59॥
ஸாऽகரோஜ்ஜாக³ரம் தே³வீ கேதா³ரேஶஸ்தவே ரதா ।
விரதா ஸர்வபோ⁴கே³ப்⁴ய: ஶர்வவி(ஸம்)ந்யஸ்தமாநஸா ॥ 60॥
॥ இதி ஶிவரஹஸ்யாந்தர்க³தே மஹாதே³வீதபஶ்சர்யாவர்ணநம் ஸம்பூர்ணம் ॥
- ॥ ஶ்ரீஶிவரஹஸ்யம் । ஈஶாக்²ய: த்³வாத³ஶமாம்ஶ: । அத்⁴யாய: 10 தே³வீதபஶ்சர்யா
। 19-60॥

- .. shrIshivarahasyam . IshAkhyaH dvAdashamAMshaH . adhyAyaH 10 devItapashcharyA

. 19-60 ..

Notes:

Pārvatī பார்வதீ; intending to marry to none other than Śivaஶிவ, moves to a suitable place,

as guided by Her Parents (Menā மேநா and Himavānஹிமவாந்), for conducting worship of

Śivaஶிவ and the required tapas தபஸ். She worshiped Śivaஶிவ variously as Kedāreśvara

கேதா³ரேஶ்வர, via Saikataliṅga ஸைகதலிங்க³, during night of BhādrapadaŚuklaTṛtīyā

பா⁴த்³ரபத³ஶுக்லத்ரு’தீயா with BilvaPatra பி³ல்வபத்ர, etc.

Please send corrections to sanskrit@cheerful.com

